
Kuala Lumpur: Kerajaan Per- 
paduan akan terus memelihara 
tekad menjunjung penuh prinsip 
demokrasi yang diamalkan di 
negara ini melalui media yang 
adil dan berfakta, kata Datuk 
Seri Anwar Ibrahim.

Perdana Menteri berkata, ko­
mitmen itu adalah seiring usaha 
bagi menghidupkan prinsip ma­
syarakat Madani di negara ini.

“Kerajaan Perpaduan mengu-

langi komitmen dan tekad jelas 
menghidupkan prinsip masyara­
kat Madani menerusi media 
yang adil dan berfakta.

“Semoga media terus berkarya 
dan menjunjung prinsip demo­
krasi,” katanya dalam satu han- 
taran di Twitter rasminya se- 
rentak sambutan Hari Kebeba-

san Media Dunia yang disambut 
pada setiap 3 Mei, semalam.

Anwar berkata demikian bagi 
mengulas pencapaian Malaysia 
berada di tangga ke-73, Indeks 
Kebebasan Media Dunia 2023.

Berdasarkan laporan Repor­
ters Without Borders (RSF), ke- 
dudukan Malaysia meningkat 40 
anak tangga, dengan mencatat 
62.83 mata berbanding kedudu- 
kan 113 tahun sebelumnya.

Malaysia turut menduduki ke- 
dudukan tertinggi di ASEAN, di- 
ikuti Thailand di kedudukan 
ke-106, Indonesia (108), Singapura 
(129), Filipina (132), Brunei (142), 
Kemboja (147), Laos (160), Myan­
mar (173) dan Vietnam (178).

Indeks berkenaan yang disiar- 
kan di laman sesawang RSF ber- 
tujuan membandingkan tahap 
kebebasan pengamal media di 
180 negara dan wilayah seluruh 
dunia.

''Semoga media terus 
berkarya dan 
menjunjung prinsip 
demokrasi''

Anwar Ibrahim,
Perdana Menteri

Sementara itu, Timbalan Men- 
teri Komunikasi dan Digital, Teo 
Nie Ching, berkata kerajaan ko- 
mited mendukung hak kebeba­
san bersuara khususnya media 
dalam pelaporan berita, seiring 
gagasan Malaysia MADANI.

Menerusi catatan di Facebook 
semalam, beliau berkata, pen­
capaian yang lebih baik di bawah

pentadbiran kerajaan ketika itu 
dapat dilihat menerusi kedudu- 
kan dari segi kebebasan media. 

“Saya mengikuti rapat cada- 
ngan penubuhan Majlis Media 
Malaysia (MMM) yang berusaha 
direalisasikan sejak 2018 dan ki- 
ni dalam proses penelitian Rang 
Undang-Undang sebelum dibawa 
ke Jemaah Menteri,” katanya.

